
 

 

1 
 

29-10-2026 

Inatsisartut suleriaasianni § 37, imm. 1 naapertorlugu Naalakkersuisunut  

apeqqut imaattoq matumuuna saqqummiunneqarpoq: 

 

Naalakkersuisunut apeqqutit: 

1. Naalakkersuisut § 37 nr. 238/2025-mut akissutaat naapertorlugu illoqarfiit 

arlallit aalajangersimasumik nakorsaqanngillat. 2026-mi oktoberip naanerani 

illoqarfiit sorliit suli aalajangersimasumik nakorsaqanngillat? 

2. Naalakkersuisut 14. oktober 2026-mi nalunaarutigaat nunatsinni peqqissaaviit 

oqartussaassuseqarnerat annertusarusullugu. Tamanna illoqarfinni 

aalajangersimasumik nakorsaqanngitsuni innuttaasunut sullissinermut qanoq 

allannguuteqartitsissava? 

3. Assersuutigalugu Ittoqqortoormiuni aamma Kullorsuarmi allanillu 

nakorsaqarfiunngitsuni nakorsaqalernissaq qanoq Naalakkersuisuniit 

inissisimaffigineqarpa? 

4. Naalakkersuisut illoqarfinni aalajangersimasumik nakorsaqanngitsuni 

nakorsaqarnikkut sullissinerup pitsanngorsarnissaanut 2027-mi suliniutinik 

aalajangersimasunik pilersaaruteqarpat?  

a. Taamaappat sumi, qaqugu aamma qanoq? 

(Inatsisartunut ilaasortaq Mette Arqe-Hammeken, Naleraq) 

Tunngavilersuut: 

Nunatsinni innuttaasut sumi najugaqarnerat apeqqutaatinnagu peqqinnissaqarfimmi 

isumannaatsumik sullinneqarsinnaanissaat pingaaruteqarpoq. 

Naalakkersuisut siusinnerusukkut akissutaanni illoqarfiit arlallit aalajangersimasumik 

nakorsaqannginnerat uppernarsarneqarpoq. Taamaattumik maanna killiffik, suliniutillu 

pilersaarutigineqartut pillugit paasissutissanik nutaanik pissarsinissaq pisariaqarpoq. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


